
    UNMIK                                                                                                                      IPVQ                                                            

Institucionet e përkohshme të vetqeverisjes

Privremene institucije samoupravljanja
PROVISIONAL INSTITUTIONS OF SELF-GOVERNMENT
QEVERIA E KOSOVËS/ MINISTRIA E BUJQËSISË, PYLLTARISË DHE ZHVILLIMIT RURAL

VLADA KOSOVA/ MINISTARSTVO POLJOPRIVREDE, ŠUMARSTVA I RURALNOG RAZVOJA

GOVERNMENT OF KOSOVA/MINISTRY OF AGRICULTURE, FORESTRY AND RURAL DEVELOPMENT
Ministri i Ministrisë së Bujqësisë, Pylltarisë dhe Zhvillimit Rural, duke u bazuar në:
Rregulloren e UNMIK-ut Nr. 2001/19 të datës 13 shtator 2001 mbi Degën e Ekzekutivit të Institucioneve të Përkohshme të Vetëqeverisjes në Kosovë, neni 1.3 pika (d) dhe Rregulloren Nr.2005/15 për ndryshimin e Rregullores së UNMIK-ut Nr.2001/19 mbi Degën e Ekzekutivit të Institucioneve të Përkohshme të Vetëqeverisjes në Kosovë, nenit nr. 6 të Ligjit për Verërat Nr. 02/ L – 8 të datës 14.10.2005.

Miraton:
UDHËZIM  ADMINISTRATIV  MA – NR - 06/2006

Për regjistrimin dhe licencimin e kultivuesve të rrushit,

prodhuesve  dhe përpunuesve të verës

Neni 1
Qëllimi

Me këtë Udhëzim Administrativ përcaktohen kushtet për regjistrimin dhe licencimin e kultivueseve të rrushit, prodhueseve dhe përpunueseve të verës. 
Neni 2
Të gjithë kultivuesit e rrushit, prodhuesit dhe përpunuesit e verës konform nenit 5 të  Ligjit për Verërat, duhet të regjistrohen dhe licencohen në regjistrin e kultivuesve të rrushit, prodhuesve dhe përpunueseve  të verës, në Ministrinë e Bujqësisë, Pylltarisë dhe Zhvillimit Rural sipas këtij  Udhëzimi Administrativ.
Neni 3
Kultivuesit e rrushit, prodhuesit dhe përpunuesit e verërave të cilët janë duke  ushtruar këtë veprimtari, duhet të aplikojnë për t’u regjistruar dhe licencuar në Regjistrin e Ministrisë  së Bujqësisë, Pylltarisë dhe Zhvillimit Rural.

 Neni 4

Kultivuesit e  rrushit, prodhuesit dhe përpunuesit e verës të cilët dëshirojnë  të ushtrojnë  këtë veprimtari, duhet të aplikojnë  për të  marr licencë  në Ministrinë e Bujqësisë, Pylltarisë dhe Zhvillimit Rural  - Departamenti për Prodhimtari dhe Mbrojtje të Bimëve.
Neni 5
Subjekti për t’u  licencuar sipas këtij Udhëzimi Administrativ, duhet t’i plotësojë  kushtet   tekniko – teknologjike për kultivimin e rrushit, prodhimin, përpunimin  e verës, shitjen e verës dhe produkteve tjera të rrushit dhe verës. 

Neni 6

1.    Kultivuesit e  rrushit duhet të plotësojnë këto kushte si vijon;

             (1)  të plotësoj kërkesën mbi aktivitetin përkatës,
             (2)  të plotësoj të dhënat mbi regjistrin e kultivuesve të rrushit  konform nenit 6 të Ligjit për Verërat,
             (3)  të posedojë fletën poseduese të vreshtit,
             (4) të posedojë dëshminë për aplikim mbi pagesën e taksës në shumë prej 5 €

Neni 7
1.  Prodhuesit e verërave duhet të plotësojnë  këto kushte si vijon:

           (1)   të plotësoj  kërkesën mbi aktivitetin përkatës,

           (2)  të posedojë hapësirë të nevojshme për pranimin dhe përpunimin e rrushit,

           (3)   të posedojë pajisje  teknike – teknologjike për pranimin dhe përpunimin e rrushit, fermentimin e mbetjeve të rrushit dhe verërave, mushtit dhe pulpës së rrushit, 

           (4)   të posedojë përgatitjen profesionale përkatëse,
                 (5)  të posedojë dëshminë mbi pagesën e taksës në shumën prej 30 € për licencë.
Neni 8
1.  Prodhuesit dhe përpunuesit të cilët bëjnë mbushjen dhe paketimin  e verërave, përveç kushteve konform nenit 7 të këtij Udhëzimi Administrativ duhet të plotësojnë edhe këto kushte si:
          (1)   të posedojë hapësirë për mbushjen e shisheve më verë dhe 

          (2)   të posedojë hapësirë të veçantë për deponim.

Neni 9

Hapësirat e objektit nga neni 7 dhe 8 i këtij Udhëzimi Administrativ duhet të disponojnë me ujë të rrjedhshëm cilësor, energji elektrike, sistem të kanalizimit, ventilimit dhe kushte të përshtatshme në aspektin sanitar. 
Neni 10

1. Prodhuesi i verërave , mundë të jetë personi i cili ka të kryer:  

(1) Fakultetin e Bujqësisë , drejtimi Pemëtari- Vreshtari,  

(2) Fakultetin e Bujqësisë, drejtimi i përgjithshëm , më së paku një vit përvojë  pune në lëmin e verërave,  

(3) Fakultetin e Ushqimit, drejtimi i teknologjisë ushqimore, 

(4) Fakultetin e Teknologjisë, drejtimi i përgjithshëm, dhe së  paku tri vjet përvojë ne lëmin e verërave, 

(5) apo të ketë licencë për aftësi profesionale për prodhimin e verërave sipas ndonjë programi i cili miratohet në harmoni me rregulloret për aftësimin dhe specializimin  e të rriturve ne pajtim me ministrin dhe së paku 3 vite përvojë pune ne lëmin e verërave.
Neni 11

Nëse prodhuesit e verërave nuk disponon me kualifikimet profesionale përkatëse, duhet të ketë personin punësuar për udhëheqjen e prodhimit i cili i plotëson kushtet sipas nenit 10 të këtij Udhëzimi Administrativ.
Neni 12
Kushtet për shitjen e produkteve të veta

Personi i cili i shet verërat e veta dhe produktet e tjera të rrushit të cilat vet i prodhon,  duhet të ketë edhe hapësirë për shitjen e verërave, e cila  duhet të jetë e ndarë fizikisht nga  objekti i prodhimit dhe përpunimit të verërave.

Neni 13

1.  Ministria e Bujqësisë, Pylltarisë dhe Zhvillimit Rural - Departamenti i Prodhimit dhe Mbrojtjes së Bimëve lëshon licencën aplikuesit në formë të shkruar.

2.  Nëse dokumentacioni nuk është i kompletuar,  palës i ipet afati prej 8 ditësh për kompletimin e dokumentacionit. 

3.  Nëse aplikuesi nuk arrin që ta bëjë kompletimin e dokumentacionit në afatin shtesë kërkesa refuzohet.
Neni 14

Para se Ministria e Bujqësisë, Pylltarisë dhe Zhvillimit Rural - Departamenti i Prodhimit dhe Mbrojtjes së Bimëve të vendosë për dhënien e licencës duhet ta marrë procesverbalin me shkrim nga Inspektori Fitosanitar, për plotësimin e kushteve sipas kërkesës për ushtrimin e veprimtarisë.

Neni 15

 1.  Licenca duhet të lëshohet  brenda afatit prej 30 ditësh nga dita e aplikimit gjegjësish, kompletimit të dokumentacionit.

2.   Nëse se personi i licencuar vepron në kundërshtim me licencën, gjegjësisht kriteret e përcaktuara me këtë Udhëzim Administrativ, MBPZHR mund ta pezullojë apo anulojë licencën.

Neni 16

Të gjitha ndryshimet që do te bëhen pas licencimit,  prodhuesi është i obliguar t’i paraqes në Ministrinë e Bujqësisë, Pylltarisë dhe Zhvillimit Rural - Departamentin e Prodhimit dhe Mbrojtjes së Bimëve për procedurë të mëtejme dhe është i obliguar të paguaj taksë shtesë prej 20 €.
Neni 17

Aplikacioni për regjistrim, merret në Ministrinë e Bujqësisë, Pylltarisë dhe Zhvillimit Rural  - Departamenti për Prodhimtari dhe Mbrojtje të Bimëve, gjegjësisht në Seksionin e Hortikulturës. 
Neni 18

Kohëzgjatja e licencës së lëshuar vlen për tri vite në mundësi të përtrirjës. Përtrirja e licencës paguhet në vlerë prej 10 €.

Neni 19
Moszbatimi i këtij Udhëzimi Administrativ, sanksionohet me ndëshkimet e përcaktuara në nenin 48 të Ligjit për Verërat.

Neni 20

Ky Udhëzim Administrativ hyn në fuqi ditën e nënshkrimit.

Prishtinë, 02.06.2006  

                                                                   Zëvendësministri i Ministrisë  së Bujqësisë 

                                                                               Pylltarisë dhe Zhvillimit Rural                
         

                                                                  Tomë Hajdaraj

                                                                                          ___________

